
1/3 pendong  

pāld ropo pāl bad pāl ḍagur?  = beyena pāl 

pungaḍ ropo pungar batata pungar ḍagur?  = kāpusna pungar 

kāyat ropo kāya batata kāya ḍagur?  = māynana kāya 

samdurt ropo samdur bad samdur ḍagur?  = purka 

piyal mīnḍanta narka nilanta batal?  = daḍmi 

caha dāmḍing cahter kurang-paḍḍang dohter.  
av bav āndung?  = tēryavēli-tēryang 

mūnd peṭṭing bāra bomk. batal āndu? = jatur 

kāryal mūra cahk tinta. bati yēr sūḍsi nilanta. ad batal?  = cepul 

kuppa guḍseng vanji jāling. batal āndu?  = mosor 

kōrḍo kuhite kale bomle mantor. itteke batal?  = kasaṭi 

cuḍḍur manneke pōnḍanta.  
ḍagur āteke bongḍal mandanta. batal?  = veddur 

porro gūḍa būḍ mosok itteke batal?  = hiruk 

nov lāk kāḍi neṭksi vara itteke batal?  
 = talladang kelk kaṭing kiyusval 

mesel banḍat būḍ peselk pirantang itteke batal?  = hābar-sukuk 

iṭṭa mucuk minḍa vaso itteke batal?  = kāvaḍ kehval 

cuḍur piṭatang rōn men būrang itteke batal?  = ḍive 

son son bōḍka, nana vāsi  
sēḍka itteke batal?  = iruk rālval gārang āyval 



pendong 2/3 
sonneke ḍumal dānter. vāneke rumal dohci vānter.  

vūr būr āndir? = leheng 

vōna mēnduḍun vōre pāyval itteke batal? = kaḍ ani minding 

dāntor-vāntor bati bōnay koji aro itteke batal?  = ākḍa 

son soneke cuṭkne tūranta batal?  = ūc 

bōḍkal guṭṭataga kurs mēyanta batal?  = mayja 

kurs vitanta pāl turanta batal? = jatta ani pinḍi 

samdo vēnta bati maccana languṭi vēyo batal?  = sāri 

lahk-lahk tinta cunanay pelkanta batal?  = taḍmi ani nīr 

piyal-pōḍd kēḍa veliyanta. podreka vāsi kotta  
accor jāgataga manval batal āndu?  = gāykina beḍḍe 

soneke samdo peje malsi sūḍantang,  
bati undi mātram sūḍo batal?  = penne 

mūra bokkatun vahanta. bokka piyatun  
vahanta iteke batal?  = kor, mēs ani kor pilang 

kacci beḍḍe ṭiḍing itta.  
sōmana kōnda catak nilta itteke batal?  = bānḍe ani māv 

āti ineken lang āyvalik ani māma ineken  
karum āyvalik batang? = sivling 

piyka injer baccor parpeḍe māteke gir sāpḍe māyo bati sirip 
mosuḍene sāpḍe mānta. ad batal āndu?  = vās (gāḍi) 

mēyval icusi bati āḍval guṭṭa pūro rōnjanta.  
ad batal ānd? = bānḍe 



3/3 pendong  
kaḍk bōḍalik mandantang bati rakesal āyor. talatal pōya  

pesiyanta bati būt āyor. sarasara vitanta  
bati taras āyo. nime batal ānd inti?  = rēl gāḍi 

muvir tādal-tamur rāt-diha avivakne  
tākseren mandanter.  
vūr būr āndir?  = gaḍitaga manvalik mūnd kāṭang 

rōn-racca tiriyanta mūlate vāsi uddanta. ad batal? = keysar 

mamoṭ yēḍvir tādal-tamuk voror-voror mateke  
veha parvi bati mīre māsi matteke vehanti.  
mamoṭ būr āndum? = kamal paṭṭi 

rōn pūro vēḍci sīser tanva tanay  
mingval batal āndu?  = hōm batti 

āki marum bāki = sāpa 

icursa kānḍi veluk-veluk kaḍantor = suy 

undi sīsataga renḍ raṅk madantang = mēs 

gusral guṭadga paddi kūḍanta = ḍāḍi purki 

cuḍḍusa kānḍin naḍimen gāgrang = saḍayi morol 

cuḍḍusa kānḍin raggal rumal = kohka 

narumser madānta bati kaḍk muho = mīn 

nov lākna undi darvaja = āḍe 

putit bautal ūting tiriyantang = kal 

mune-mune kurs vitanta pejjey pāl turanta = jatta 

moṭa moṭa gar pōḍte = gūsi 

 


